
 Pamene belu la sukulu linalira, ana onse anasekelera ndi kukuwa ndi chikondwerero.


 Zonsezi, osati Akku. Akku anali okwiya!

 "Akku! Akku! Ona mpendadzuwa wokongola! Ananena atate, ali kutchova njinga mmbali mwa munda wina.


 "GRRMPH! Chikasucho ndi chowala kwambiri! Maso anga ali kuwawa!" anatelo Akku.

 "Akku! Akku! Ona anyani onsewa!" ananena Atate, ali kuloza pa tsindwi yanyumba yao.


 "CHEEE!" anati Akku. "SHOOO! Chokani apa! SHOOO!"

 "Ane, imwa mkaka wamafuta uyu," anati Atate. udzakutonthoza."


 "HRRRM!" anati Akku. "Sindifuna!"


 "Yesa kumwa tung'ono chabe?"


 "CHABWINO! ZILIBWINO!" Akku anati, ndi kuyesa kumwa


 tung'ono chabe.


 Siwoipa konse.


 Anamwanso tung'ono. Ndi tung'ononso


 Posachedwa,wonse unatha.

 "Kodi ungadyeko mandazi?" anafunsa Atate.



 "FFEHH!" anati Akku.



 "Kang'ono chabe?"



 "CHABWINO, ZILIBWINO!" anati Akku, ndipo analuma pang'ono. Inakoma kwambiri.



 Anadyanso kang'ono.


 Ndi kenanso.


 Panthawi yaing'ono, m'mbale munalibe kanthu.

 "Mtsikana wabwino, "anati Atate. "Tsopano niuze, nanga wakalipa chiyani?"



 "AI" Akku anati.



 "Kodi ndi chimene ninachita?"



 "AI!"



 "Kodi ndi chimene amai anachita?"



 "AI!"



 "Kodi kunali kwachitika china choipa kusukulu lero?"



 "MWINA!"



 "Oho."

 "Kodi sungafune kujambula?" anafunsa Atate. "Nayi pepala ndi utoto wojambulira."


 "Chabwino, ZILIBWINO!" Akku anati.

 Akku anajambula njerwa...



 "Iyi ndiye njerwa yopusa imene ndinali na punthwapo m'mawa, "ananena Akku.



 "Zoonadi. Iyo ndi njerwa yopusa kwambiri!" Atate anati.

 Ndipo Akku anajambula mnyamata...



 "Uyu ndi Goliyati, mnyamata woipa kwambiri! Anaseka pamene ndinagwa pansi!" Akku ananena.



 "Zoonadi," anati atate. "Sanayenera ku kuseka."

 Akku anajambula keke ya mpunga...



 "Iyi ndi keke yanga, "Akku anati. " Inali yagwa kuchokera mu bokosi la zakudya zanga pamene napunthwa pa NJERWA YOPUSA!"

 Ndipo Akku anajambula khwangwala...



 "Uyu ndi khwangwala woipa amene wambuluka ndi keke yanga, "Akku ananena.



 "Mwina khwangwala anali ndi njala kwambiri,"Atate anati.

 Akku anajambula aphunzitsi ake...



 "Awa ndi aphunzitsi anga, amai Manda, "anati Akku. "Anandithandizira kuuka pamene ndinali ndagwa pansi. Ndipo anali andikumbatira.



 "Anali achita bwino," Atate anati.



 "Koma anali anditsina masaya. SINDIMAKONDWA ngati masaya anga atsinidwa."



 "Oho! nikhulupilira chinapweteka, ai?"



 "Pang'ono.  Koma ndilibwino tsopano."



 "Chabwino."

 "Ona momwe umajambulira. Akku?" Atate anati.



 "Ndiwe wojambula weni weni! Siungathe kujambuliranso Amai?



 "Cha-bwino!"Akku anati, ndikuyamba kujambula zinanso. "Aka ndi kakhoswe koyera... iyi ndi bwato... ndipo uyu ndi mtengo wa kokonati..."

 "Ndipo uyu ndi mpendadzuwa... ndiponso iyi ndi njinga yanu, Atate... uyu ndi galu...ndipo uyu ndi chule..."



 Pakanthawi kang'ono, Akku anali ataiwala zonse za njerwa yopusa imene inapangitsa kuti apunthwe ndikugwa pansi. Ndipo ndi za mnyamata woipa amene anamseka. Ndiponso ndi kabedwe ka keke yampunga ndi nkhwangwala.



 
  Ndipo Akku anaiwalanso za KUKALIPA kwake.

  Zinthu 10 zochita ngati mwakalipa ngati Akku:
 


 1. Sekeleleni mokweza mau ndi kulumphalumpha manja yali m'mwamba!


 2. Pang'ono - kwambiri, pang'ono kwambiri - pumirani mpweya mkati, ndi kuutulutsa!


 3. Mwani madzi! kapena mkaka wa mafuta!


 4. Idyani chipatso! kapena mandasi!


 5. Uzani munthu wamkulu momwe mulimverera!


 6.Lembani momwe muli kumverera!


 7. Jambulani! Pakani utoto!


 8. Seweretsani dothi youmbira zinthu!


 9.Pangani nyimbo ya ukali wanu! Imbani mokweza mau!


 10. Bvinani ngati nyani!

 Akku wamkali (Chinyanja)


 Tsiku sili kuyenda bwino kwa Akku ndipo ili kumkalipitsa koposa. Werengani bukuli kuti muone momwe ukali wa Akku udzathela, ndipo mayeso angapo amene mungathe kugwiritsa nchito ngati inuyo mwakwiya kwambiri.


 This is a Level 2 book for children who recognize familiar words and can read new words with help.

